গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বৃহস্পতিবার ৮ অক্টোবর ২০১৫, ২৩ আশ্বিন ১৪২২

১।
ষড়যন্ত্রের বিরুদ্ধে সতর্ক থাকতে বললেন প্রধানমন্ত্রী

প্রধানমন্ত্রী শেখ হাসিনা দেশের উন্নয়ন ও অগ্রগতি ব্যাহত করতে পরিকল্পিত ষড়যন্ত্রের বিরুদ্ধে সবাইকে সতর্ক থাকার আহ্বান জানিয়েছেন। প্রধানমন্ত্রী বলেন, দুই বিদেশি নাগরিককে পরিকল্পিতভাবে হত্যা করা হয়েছে। আজকে বাংলাদেশের অবস্থা আন্তর্জাতিক পরিম-লে এমন জায়গায় দাঁড়িয়েছে যে, এ ধরনের ঘটনা ঘটিয়ে ইচ্ছে করলেই বাংলাদেশকে আর অস্থিতিশীল করা যাবে না। গতকাল ৭ অক্টোবর বুধবার মিরপুর সেনানিবাসে সশস্ত্র বাহিনীর শহীদ কর্মকর্তাদের পরিবারকে ফ্ল্যাট হস্তান্তর ও ডিফেন্স সার্ভিস কমান্ড অ্যান্ড স্টাফ কলেজের নবনির্মিত একাডেমিক ভবনের উদ্বোধন অনুষ্ঠানে প্রধানমন্ত্রী শেখ হাসিনা এ কথা বলেন। সূত্র-ইত্তেফাক (পৃ.১,ক.৬), প্রথম আলো (পৃ.২,ক.২), জনকণ্ঠ (পৃ.১,ক.৩), ডেইলি স্টার (পৃ.১,ক.২)। ইনকিলাব, ডেইলি অবজারভার এ বিষয়ে লিড নিউজ ছেপেছে।
২।
পোশাক খাতে সহায়তা অব্যাহত থাকবে : জার্মান মন্ত্রী

বাংলাদেশের তৈরি পোশাক খাতের অগ্রগতির বিষয়ে সন্তোষ প্রকাশ করে জার্মানির অর্থনৈতিক সহযোগিতা বিষয়ক মন্ত্রী ড. গার্ড মুলার আশ্বাস দিয়েছেন, তাঁর দেশ এ খাতের আরও উন্নয়নের লক্ষ্যে সহায়তা দিয়ে যাবে। তিনি বলেন, ‘আমরা বাংলাদেশের বস্ত্র খাতে এ পর্যন্ত অর্জিত অগ্রগতিতে সন্তুষ্ট এবং আমরা এ খাতের উন্নয়নে সহায়তা অব্যাহত রাখতে চাই।’ জার্মানির মন্ত্রী গতকাল ৭ অক্টোবর বুধবার প্রধানমন্ত্রী শেখ হাসিনার সঙ্গে গণভবনে সৌজন্য সাক্ষাৎকালে এ আশ্বাস দেন। সূত্র-সমকাল (পৃ.৩,ক.২), ইত্তেফাক (শেষ পৃ.,ক.২), জনকণ্ঠ (পৃ.১,ক.৮), ডেইলি স্টার বিজনেস (পৃ.১,ক.১), নিউজ টুডে (শেষ পৃ.,ক.২), ডেইলি অবজারভার (পৃ.১,ক.৩)।
৩।
প্রধানমন্ত্রী আজ তিন বিদ্যুৎ কেন্দ্র উদ্বোধন করবেন 

প্রধানমন্ত্রী শেখ হাসিনা আজ ৮ অক্টোবর বৃহস্পতিবার তিনটি বিদ্যুৎ কেন্দ্র উদ্বোধন করবেন। আশুগঞ্জে নির্মাণ করা তিনটি বিদ্যুৎ কেন্দ্রের উৎপাদন ক্ষমতা ৪৭৬ মেগাওয়াট। প্রধানমন্ত্রী ঢাকা থেকে বেলা ১১টায় ভিডিও কনফারেন্সের মাধ্যমে আনুষ্ঠানিকভাবে আশুগঞ্জে অবস্থিত কেন্দ্র তিনটি উদ্বোধন করবেন। স্থানীয় জেলা প্রশাসন এ বিষয়ে সমন্বয় করছে। সূত্র-জনকণ্ঠ (পৃ.১,ক.২), সংবাদ (শেষ পৃ.,ক.৬),  নিউ নেশন (শেষ পৃ.,ক.৮)।
৪।
অতিরিক্ত ভাড়া নিলে চালক ও মালিকের বিরুদ্ধে ব্যবস্থা : সড়ক পরিবহণ ও সেতুমন্ত্রী

সড়ক পরিবহণ ও সেতুমন্ত্রী ওবায়দুল কাদের বলেছেন, সরকার-নির্ধারিত ভাড়ার চেয়ে অতিরিক্ত ভাড়া নেওয়া হলে পরিবহণচালক ও মালিকদের বিরুদ্ধে ব্যবস্থা নেওয়া হবে। গতকাল ৭ অক্টোবর বুধবার নারায়ণগঞ্জের সিদ্ধিরগঞ্জের সাইনবোর্ড এলাকায় অতিরিক্ত বাস ভাড়া আদায় প্রতিরোধে বিআরটিএর ভ্রাম্যমাণ আদালতের কার্যক্রম পরিদর্শন শেষে সাংবাদিকদের কাছে তিনি এ কথা বলেন। সূত্র-প্রথম আলো (পৃ.৩,ক.৪), জনকণ্ঠ (পৃ.১৯,ক.২), প্রথম আলো (পৃ.৩,ক.৪)।
৫।
এসএসসি ও এইচএসসি ‘সৃজনশীল’ পরীক্ষার আগে হবে ‘এমসিকিউ’

এসএসসি ও এইচএসসি পরীক্ষার প্রশ্ন পদ্ধতিতে নতুন পরিবর্তন এসেছে। এখন থেকে বহুনির্বাচনী প্রশ্নপত্র (এমসিকিউ) পরীক্ষার শেষ অংশে না হয়ে শুরুতেই নেওয়া হবে। এরপর পরীক্ষার দ্বিতীয় অংশে পরীক্ষার্থীরা লিখিত পরীক্ষা বা সৃজনশীল অংশের পরীক্ষা দেবে। বর্তমানে পরীক্ষা শুরুর প্রথম অংশে লিখিত ও পরের অংশে এমসিকিউ পরীক্ষা নেওয়া হয়। এছাড়া এমসিকিউ পরীক্ষার মানবন্টনের ১০ নম্বর কমছে। এই ১০ নম্বর যোগ হবে প্রশ্নের সৃজনশীল অংশে। বর্তমানে এমসিকিউর পূর্ণ নম্বর ৫০। তা কমিয়ে ৪০ করা হচ্ছে। ২০১৭ সাল থেকে এই নতুন নিয়ম কার্যকর হবে। তবে আগামী বছর থেকেই মাধ্যমিক ও উচ্চ মাধ্যমিকের দুটি পাবলিক পরীক্ষায় সৃজনশীলের আগে এমসিকিউ পরীক্ষা অনুষ্ঠিত হবে। শিক্ষা মন্ত্রণালয়ে গতকাল ৭ অক্টোবর বুধবার পাবলিক পরীক্ষা পদ্ধতির সংস্কারবিষয়ক এক সভায় নতুন এ সিদ্ধান্ত নেওয়া হয়। শিক্ষামন্ত্রী নুরুল ইসলাম নাহিদ এতে সভাপতিত্ব করেন। সূত্র-সমকাল (শেষ পৃ.,ক.১), প্রথম আলো (পৃ.১,ক.১), ইনকিলাব (পৃ.১,ক.৫), ইন্ডিপেনডেন্ট (পৃ.১,ক.৪), ডেইলি সান (পৃ.১,ক.১)।
৬।
এমপি মঞ্জুরুল ইসলাম লিটনকে বিচারের মুখোমুখি হতে হবে : স্বরাষ্ট্রমন্ত্রী

স্বরাষ্ট্রমন্ত্রী আসাদুজ্জামান খান কামাল বলেছেন, গাইবান্ধার সুন্দরগঞ্জে এমপি মঞ্জুরুল ইসলাম লিটনকে অবশ্যই আদালতে এসে বিচারের মুখোমুখি হতে হবে। দেশের কেউই আইনের ঊর্ধ্বে নয়। আমরা তার বিরুদ্ধে মামলা করেছি, তার অস্ত্র বাজেয়াপ্ত ঘোষণা করা হয়েছে। গতকাল ৭ অক্টোবর বুধবার রাজধানীর খামারবাড়িতে ‘জাতীয় ইঁদুর নিধন অভিযান’ এর উদ্বোধন অনুষ্ঠান শেষে সাংবাদিকদের বিভিন্ন প্রশ্নের জবাবে স্বরাষ্ট্রমন্ত্রী এসব কথা বলেন। সূত্র-ইত্তেফাক (পৃ.১,ক.৮), সংবাদ (পৃ.১,ক.৩), ইনকিলাব (পৃ.১,ক.১), ডেইলি স্টার (পৃ.২,ক.১), ইন্ডিপেনডেন্ট (পৃ.১,ক.৮)।
৭।
মোবাইল নম্বর ঠিক রেখে অপারেটর বদল ফেব্রুয়ারিতে 

আগামী ফেব্রুয়ারি-২০১৬ থেকে চালু হচ্ছে নম্বর পরিবর্তন না করে মোবাইল অপারেটর বদলের সুবিধা মোবাইল নম্বর পোর্টাবিলিটি বা এমএনপি। এমএনপি সেবার জন্য কোম্পানি নিয়োগে অচিরেই দরপত্র আহ্বান করা হবে। দরপত্রে বিদ্যমান মোবাইল ফোন অপারেটরদের কেউই অংশ নিতে পারবেন না। বিদেশি কোনো কোম্পানিকে অংশ নিতে হলে অবশ্যই বাংলাদেশি কোনো কোম্পানির সঙ্গে অংশীদারিত্ব থাকতে হবে। গতকাল ৭ অক্টোবর বুধবার সচিবালয়ে সংবাদ সম্মেলনে এসব কথা জানিয়েছেন ডাক ও টেলিযোগাযোগ প্রতিমন্ত্রী তারানা হালিম। সূত্র-সমকাল (পৃ.২,ক.২), প্রথম আলো (শেষ পৃ.,ক.৫), ইনকিলাব (শেষ পৃ.,ক.৮), ডেইলি স্টার বিজনেস (পৃ.১,ক.৫), ডেইলি সান (শেষ পৃ.,ক.১)।
৮।
শিগগিরই বিলিয়ন ডলারের ‘টাকা বন্ড’ : বাংলাদেশ ব্যাংক গভর্নর 

বাংলাদেশে ১০০ কোটি ডলারের ‘টাকা বন্ড’ ছাড়তে বিশ্বব্যাংকের সহযোগী সংস্থা ইন্টারন্যাশনাল ফাইন্যান্স কর্পোরেশনের (আইএফসি) প্রস্তাবে চূড়ান্ত অনুমোদন দিয়েছে সরকার। বিশ্বব্যাংক-আইএমএফের বার্ষিক সভায় কেন্দ্রীয় ব্যাংকের গভর্নর ড. আতিউর রহমান এ তথ্য জানিয়েছেন। আইএফসি, বাংলাদেশ ব্যাংক ও অর্থ মন্ত্রণালয় বসে একটি কাঠামো ঠিক করে শিগগিরই এ বন্ড ছাড়া হবে বলেও জানান তিনি। সূত্র-ইত্তেফাক (পৃ.১৮,ক.৬), জনকণ্ঠ (পৃ.১৮,ক.২), ভোরের কাগজ (পৃ.৯,ক.৫)।
৯।
পুনরায় মেডিকেল ভর্তি পরীক্ষার দাবিতে শিক্ষার্থীদের আন্দোলন অব্যাহত

প্রশ্নপত্র ফাঁসের অভিযোগে মেডিকেল ভর্তি পরীক্ষা বাতিল এবং পুনরায় পরীক্ষার দাবিতে দেশের বিভিন্ন মেডিকেল কলেজ ও বিশ্ববিদ্যালয়গুলোর সর্বস্তরের শিক্ষার্থীরা চলমান আন্দোলন কর্মসূচিতে একাত্মতা প্রকাশ করে রাজপথে নেমেছে। এদিকে রাজধানীতে পুলিশের বাধায় প- হয়েছে ২০১৫-১৬ শিক্ষাবর্ষে অনুষ্ঠিত মেডিকেল ভর্তি পরীক্ষা বাতিল এবং পুনরায় পরীক্ষার দাবিতে আন্দোলনরত শিক্ষার্থীদের কর্মসূচি। গতকাল ৭ অক্টোবর বুধবার আন্দোলনরত শিক্ষার্থীরা কেন্দ্রীয় শহীদ মিনার থেকে মিছিল সহকারে মহাখালীর স্বাস্থ্য অধিদপ্তরের উদ্দেশ্যে রওনা হয়। এ সময় রাস্তায় থাকায় সর্বস্তরের মানুষও তাদের সাথে একাত্মতা প্রকাশ করে। মিছিলটি কারওয়ান বাজারে পৌঁছলে পুলিশ বাধা দেয়। মিছিল ছত্রভঙ্গ করতে পুলিশ লাঠিচার্জ ও নিষিদ্ধ পিপার স্প্রে নিক্ষেপ করে। এ ঘটনায় ৭ জন শিক্ষার্থী আহত হয়েছে। সূত্র-ইনকিলাব (পৃ.১,ক.২), ইত্তেফাক (শেষ পৃ.,ক.৫), যুগান্তর (পৃ.১,ক.৬), ডেইলি স্টার (শেষ পৃ.,ক.১), ডেইলি সান (পৃ.১,ক.৬)।
১০।
বিদেশিদের নিরাপত্তায় আট পদক্ষেপ

ইতালি ও জাপানের দুই নাগরিক হত্যার পর দেশের বিদেশি নাগরিকদের নিরাপত্তা জোরদারে সরকারের পক্ষ থেকে ৮টি পদক্ষেপ নেওয়া হয়েছে। এসব পদক্ষেপের মধ্যে রয়েছে কূটনৈতিক জোনে নিরাপত্তা, চেকপোস্ট, সাধারণ পোশাকে আইনশৃঙ্খলা রক্ষাকারী বাহিনীর সদস্য সংখ্যা বাড়ানো, বিদেশিদের আবাসিক ও কর্ম এলাকায় নিরাপত্তা জোরদার, সন্ত্রাসীদের অনলাইনে অপপ্রচার পর্যবেক্ষণ ইত্যাদি। এসব পদক্ষেপ বাস্তবায়নে প্রশাসনের প্রতি বিশেষ নির্দেশনা দেওয়া হয়েছে। পররাষ্ট্র মন্ত্রণালয় সূত্র এসব তথ্য জানায়। সূত্র-জনকণ্ঠ (পৃ.১,ক.৮), সমকাল (শেষ পৃ.,ক.৬), নিউজ টুডে (পৃ.৩,ক.১), ফিনানশিয়াল এক্সপ্রেস (শেষ পৃ.,ক.১)।
১১।
ছাত্রলীগের দু’গ্রুপের সংঘর্ষে বগুড়া মেডিকেল কলেজ বন্ধ ঘোষণা

আধিপত্য বিস্তার ও ছাত্রলীগের দু’গ্রুপের সংঘর্ষের পর বগুড়া শহীদ জিয়াউর রহমান মেডিকেল কলেজ অনির্দিষ্টকালের জন্য বন্ধ ঘোষণা করা হয়েছে। গতকাল ৭ অক্টোবর বুধবার একাডেমিক কাউন্সিলের বৈঠকে মেডিকেল কলেজ বন্ধ ঘোষণার পাশাপাশি বিকেল ৪টার মধ্যে ছাত্রছাত্রীদের হল ত্যাগের নির্দেশ দেওয়া হয়। সূত্র-ভোরের কাগজ (শেষ পৃ., ক.২), যুগান্তর (পৃ.১,ক.২), সংবাদ (পৃ.১,ক.৮), ডেইলি সান (পৃ.১,ক.৬), ইন্ডিপেনডেন্ট (শেষ পৃ.,ক.৭)।
সম্পাদকীয়
ক.
প্রথম আলো, সমকাল, যুগান্তর, ইনকিলাব, যায়যায়দিন, ডেইলি অবজারভার : ইতালি ও জাপানের দুই নাগরিক হত্যার পরিপ্রেক্ষিতে বাংলাদেশে কর্মরত বিভিন্ন দেশের কূটনীতিকদের সাথে পররাষ্ট্র মন্ত্রণালয়ের প্রেস ব্রিফিংয়ে দুই হত্যাকা-ের সাথে জড়িত ব্যক্তিদের বিচারের ব্যাপারে বিদেশিদের যে আশ্বাস দিয়েছেন তা স্বস্তিদায়ক উল্লেখ করে বাংলাদেশের নিরাপত্তা ও সামগ্রিক আইনশৃঙ্খলা পরিস্থিতি সম্পর্কে বহির্বিশ্বের উদ্বেগ দূর করতে সরকারকে তৎপর হওয়ার সুপারিশ;  

খ.
ইত্তেফাক : নিয়মতান্ত্রিক ও পরিকল্পনামাফিক ব্যবস্থাপনায় ঢাকাকে অন্যতম নান্দনিক বাসযোগ্য মহানগরীতে পরিণত করার ওপর গুরুত্বারোপ;

গ.
জনকণ্ঠ : সরকার সুবিধাবঞ্চিত নাগরিকদের সুচিকিৎসা নিশ্চিত করতে হেলথ কার্ড চালু করার উদ্যোগ নেওয়াকে স্বাগত জানিয়ে তা সফলভাবে বাস্তবায়িত হবে বলে এ প্রত্যাশা ব্যক্ত; 

ঘ.
সংবাদ : নদী দখলবাজদের বিরুদ্ধে সামাজিক ও আইনি প্রতিরোধ গড়ে তোলার সুপারিশ;

ঙ.
ইনকিলাব : উন্নয়নের লক্ষ্যমাত্রা অর্জনে মানবাধিকার ও সুশাসন নিশ্চিত করার ওপর গুরুত্বারোপ; 

চ.
ডেইলি স্টার : চরমপন্থী সন্ত্রাসীদের দমনে সব ধরনের আইনশৃঙ্খলা রক্ষাকারী বাহিনীকে সব ধরনের পদক্ষেপ জোরদার করার ওপর গুরুত্বারোপ; 

ছ.
ইন্ডিপেনডেন্ট : রাজধানীর ঢাকার প্রাকৃতিকভাবে উন্মুক্ত স্থান খেলার মাঠ ও পার্কগুলো ক্রমান্বয়ে দখল হয়ে যাওয়ায় উদ্বেগ প্রকাশ করে এসব স্থানগুলো আইনের কঠোর বিধান প্রয়োগের দ্বারা সুরক্ষিত রাখার সুপারিশ;

জ.
ডেইলি সান : বুড়িগঙ্গা নদী সুরক্ষায় বিআইডব্লিউটিএকে অতিদ্রুত যথোপযুক্ত পদক্ষেপ নেওয়ার সুপারিশ;

ঝ.
নিউজ টুডে : দেশের চামড়া ও চামড়াজাত পণ্যের রপ্তানি আয় ১.২৯ বিলিয়ন ডলার হওয়ায় এ খাতের উন্নয়নে আরও সরকারি সহযোগিতা বৃদ্ধির আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

প্রথম আলো পত্রিকায় প্রকাশিত কলামে বাংলাদেশে দুই বিদেশি হত্যাকা-ে সঠিক ও নির্মোহ তদন্ত না হলে এবং হত্যকারীদের শনাক্ত করতে না পারলে তা বাংলাদেশের অভ্যন্তরীণ নিরাপত্তা ও ভাবমূর্তির অপূরণীয় ক্ষতি হতে পারে বলে উল্লেখ করা হয়েছে। 
নিবন্ধ ও ফিচার

সমকাল পত্রিকায় প্রকাশিত ‘স্কুল হোক আনন্দময়’ শিরোনামের নিবন্ধে মো. সিদ্দিকুর রহমান শিশুর মাতৃভাষায় জ্ঞান অর্জন পোক্ত হলে,  বিদেশি ভাষা শিক্ষা বা জ্ঞান অর্জন সহজতর ও স্থায়ী হয় বলে অভিমত প্রকাশ করেছেন।  

